
1
گه ڕه كه كه  له م شاره دا، له  بنه  دڕكێكی سوتاوی ده كرد، له وه ده چوو هه ژارترین كه سه كان له م شوێنه  
ناخۆش و پیسه دا كۆبووبێتنه وه ، ئێره  شوێنی ئه و كه سانه یه  كه  هه ر له  جلوبه رگیانه وه  تا ناوماڵ  و ئه و 
نووسراوه  خواروخێچانه یشی كه  له سه ر ده رگای حه وشه كانیان نووسراوه  ده بنه  حیكایه ت، ده كرێ ئێره  
ئێره   گۆرانی،  له   پڕه   كه چی  ناخۆشیانه یشیه وه   هه موو  به م  گه ڕه كه كه   حیكایه ته كان،  گه ڕه كی  بنێین  ناو 
دۆزه خێك بوو به ڵام دۆزه خێكی پڕ له كه سانی ده نگخۆش، كێ هه بوو نه زانێت ده نگخۆشترین كه س له م 
شاره دا، ده نگی پیاوه كانی ئه م گه ڕه كه یه ، ئه وان له  پرسه ی مردووه كانیشیاندا بۆ غه مگینی خۆیان زۆركات 
هه رچی وشه ی جوان هه بوو ده یانكرده  گۆرانی و ده یانوت، كێ هه بوو شه وان ڕووناكییه  كزه كانی ئێره  
باریك  له  شێوه ی ده زووی  ئه و ڕووناكییانه   په ڕپووته كانه وه   په نجه ره   له  ده رگاو  ڕانه كێشێت،  سه رنجی 
ده رگای  له به ر  بڕۆیشتنایه ،  گه ڕه كه دا  به م  كه  جارێك  كه سانه ی  ئه و  ده مووچاوی  ده ڕژانه  سه ر  باریكدا 
هه ر ماڵێكدا ده تتوانی بۆنی به رگی چڵكن و نه بوونیی بكه یت، له  كۆڵانه كانی ئه م گه ڕه كه دا جیا له  هه ژاریی، 
به  هه موو كۆڵانه   له  زه رده خه نه ی خه ڵكه كه ی، گه ڕه كێك  له  گریان و  له  ده نگی خۆش و  هه موو شتێكبوو 
ناخۆشه كانیه وه  ڕۆحیه تی ئه و مرۆڤانه ی تێدابوو كه  خه ریكی كۆترفرۆشتن و مریشك و باڵنده  برسیه كان 
بوون، شانوبازووی پیاوه كانی له ژێر باری حه ماڵیی و كاری قورسدا ئازارێكی به رده وامیان هه بوو، له كوێوه  

) إذا أتوا علی  واد النمل قالت نمله  یأیها النمل أدخلوا مسكنكم 
لا یحطمنكم سلیمن وجنوده وهم لایشعرون(

- قورئانی كه ریم-

ناو  بهاتنایه ته   ه��ه ژارون��ه دار  خه ڵكی  ق��ه ره ج ودۆم و 
گه ڕه كه دا  ئه م  گۆشه یه كی  له   ده بوایه   ئه مشاره وه ، 
ئه و  م��اڵ   سه یرترین  خۆیانبكردایه ته وه ،  جێگه ی 
دۆمه كان(،  )م��اڵ��ه   ده وت���ن  پێیان  ك��ه   م��اڵان��ه ب��وون 
گه ڕه كه كه   ماڵی  ناو  هه موو  له   ماڵانه دا  له م  ژیان 
له   پڕبوون  ب���ه رده وام  ماڵانه   ناوئه م  خۆشتربوو، 
ب��ه رده وام وه كو  ئه م ماڵانه   قسه و گۆرانی، خه ڵكی 
مێرووله  ده هاتنوده چوون، به وه  خۆشبه خت ده بوون 
ناوماڵه كانی  كچی  گه ڕه كه دا  له م  كچ  جوانترین  كه  
ئه وانبوون، ئه و ماڵانه ی به رده وام خه ریكی دوورینی 
ماسی و  پێسته ی  ل��ه   ده ف  پ��ێ��او، ودروس��ت��ك��ردن��ی 
هه ندێك  هێڵه ك و  به رچنه و  دروستكردنی خوێدان و 

جاریش شمشاڵیان له  میسی سوور دروستده كرد.
ئ��ه وم��اڵان��ه ی وه ك���و خ��ۆی��ان ده ی���ان���وت ئه وان 
پێكه وه نا،  گ��ه ڕه ك��ه ی��ان  ئ��ه م  بناغه ی  بۆیه كه مجار 
ئێستا  كه   فراوانه ی  ئه م ده شته   ئه وه یشیان ده وت، 
له   پڕبووه   ج��اران  نه داروبرسی،  ماڵی  له   پڕبووه  
مراوی  قه له باچكه و  ق��ه ڵ��ه ڕه ش و  باڵنده و  هێلانه  
گرتنی  بۆ  ڕێوی  چه قه ڵ  و  فڕكانی  فڕكان  كێویله  و 
كێویله كان  گوڵه   گیاو  بۆنی  ده یانوت  باڵندانه ،  ئه و 
تابێین  ك��ردووه   ئێمه   له   وای��ان  كه   له وشتانه بووه  
ئێره   ئێواران  ده یانوت  دروستبكه ین،  ماڵ   لێره دا 
هه واخۆشه كه ی  دره خت وسه وزایی و  له به رجوانی 
پڕده بوو له ده نگی شمشاڵ ، ده نگی باڵنده و شمشاڵی 
تێكه ڵ   ئ��ه م ماڵانه  زۆرك���ات  ه��ه رزه ك��اران��ی  ده م��ی 
به یه ك ده بوون، ئاوا ئه وان بۆدروستكردنی بناغه ی 
ئه م گه ڕه كه  ده دوان. ئه وان زۆرشتیان بۆ مێژووی 
ت��ا دروس��ت��ب��وون��ی شار  ئ��ه م شوێنه  ده گ��ێ��ڕای��ه وه ، 
پیسیی و  له ناو  گه ڕه كه ی  ئه م  ڕۆژانی  هه موو  ئیتر 

نه بوونییدا لێشاردنه وه .          
خانوووه كه ی  س��ه ب��ان��ه ی   گ��وێ   ده رگ���ا و  س��ه ر 
له   به ر  ڕۆژانێك  خانووه ی  ئه و  داته پیبوو،  )مینا( 
ئێستا كرابووه  شوێنی شاردنه وه ی كتێب و سه دان 
نووسراویتر، له  ناویشه وه  دوو ژوورو هه یوانێكی  
بچووك بوو، به رده مه كه ی  به  چه ند پارچه  ته خته ی  
ناڕێك و نایلۆن گیرابوون، دیاربوو له  زووه وه  ژنێكی  

تا له  سه رما خۆی   كڵۆڵ  خه می  ئه وه ی  خواردبوو 
پێبپارێزێت، حه وشه كه ی  پڕبوو له  خۆڵ ، له  نزیكه وه  
بۆنی   ناوه وه   له   ده كرد،  پیاوچاكانی   له  جێنزرگه ی  
داروپ���ه ردووی  ڕزی��وی  لێده هات، ه��ه ردوولای  ئه م 
خانووه  له و خانووانه  بوو كه  هه ستتده كرد له چه ند 
ته نیا  نه ك  گه ڕه كه دا  له م  ده ڕمێن،  كه مدا  ساتێكی 
ئه م خانووانه  ئاوا به  داڕووخاویی  ده بیندران، به ڵكو 
چه ندساڵێكی  به رگه ی  تریش  خانووه كانی  هه موو 

تریان نه ده گرت. 
له به ر ده رگ��ه ی ئه م ماڵه  داڕم��اوه ی )دایه  مینا(
پسكیت و  نوقڵ  و  به   كۆله ، سه ری   درێژ  مێزێكی   دا 
په ڕۆیه كی   پارچه   به   ڕازاب���ووه وه ،  منداڵان  بابه تی  
سپی  خاوێن به رده وام داپۆشرابوون، سه ر تاسه ری   
ئه م كۆڵانه  و گه ڕه كه كه یش دوو دوكانیتری تێدابوو، 
كه  چی  زۆربه ی  منداڵانی  كۆڵانه كه  ڕویان ده كرده  
ڕووه   پاكوخاوێنی  و  شتكڕین،  بۆ  مینا(  )دای��ه   لای  
ڕاكێشابوو،  گه وره كانیشی   سه رنجی   خۆشه كه ی  
چوارشه ممه   ڕۆژان���ی  مینا  دای��ه   ده ی��ان��وت  خه ڵك 
»مینا«  ده ب��ێ��ت،  بێده نگ  ڕۆژانیتر  ئیتر  ده گ���ری و 
پێكه وه   حیكایه تی  تۆپه ڵێك  ل��ه   ته مه نی  ه��ه م��وو 
به م  وتبوو  به خه ڵكی  ئه و خۆی  ده كرد،  نووساوی 
ده ڕۆم و  هه میشه   بۆ  ڕۆژێك  حیكایه تانه وه   هه موو 
ده چمه  باخه  سووتاوه كانی ئاده مه وه ، دارشه قه كه ی  
وه ك هه موو جارێك له  ژێر قاچه  شه له كه یدا داده نا، 
له ناو  ده بیندرا،  برۆكانیدا  له   ڕه ش  مووی   تاڵ   تاڵ  
لۆچه كه ی   چرچو  ده مووچاوه   سپیانه دا  مووه   ئه و 
نزیكه وه   له   هه رچی   نه ده بوو،  لێون  زه رده خه نه ی  
بیدواندایه  به وه ی  ده زانی  كه  ده رونی  ئه م ژنه  پیره  
تێدا حه شاردراوه ،  له ناخۆشی  ته مه نی   نهێنی   چه ند 
ته مه نی ئه م ژنه  پڕ له  حه رفی دێڕه  په رتبووه كان، ئه و 
دێڕانه ی كه  به  كۆكردنه وه یشیان هێشتا هیچ مانایه ك 
حه رفی  به   سیخناخه   ئ��اوا  ته مه نه   ئه و  نابه خشن، 
حیكایه تیان  چه ند  ده زانێت  خۆی  ئه و  دێڕانه .  ئه و 
به   لێوه    لێوان  كه   ئه وته مه نه ی  پێده نووسێته وه ، 
ئه م  بۆ  ئه وه ی  ڕژاو،  حه رفی  گۆرانی و  فرمێسك و 
ته مه نه یان ده وت ئه وه بوو كه  ئه م كۆڵانه  ڕۆژه كانی 

ته واوكراوی  ڕۆژێكی  هیچ  لێده ركه یت  مینای  دایه  
چه ند  هه میشه   ده بوو  بێتاقه ت  كه   نامێنێته وه ،  تێدا 
له لایدا  ده هاتن  دۆمه كان  ماڵه   كوڕانی  له   كوڕێك 
گه لێك  ده یاندواند و  ساتێك  چه ند  بۆ  داده نیشتن و 
جار بۆ خه مه كانی دایه  مینا شمشاڵیان بۆ لێده دا.     
)كه  گه وره  بووین، له ناو ئه م گه ڕه كه  غه مناكه دا 
بیره وه ریه كانمان  وننه كرد،  لاوێتیمان  منداڵیمان، 
هه موو  ل��ه   ده ژی،  منداڵیماندا  ڕه گ���ی   ل��ه   هێشتا 
ده مرین،  ونكرد  یادگاریانه مان  ئه و  كه ی   كاتێكدا 
م��ل ب��ۆ داخ��وازی��ه ك��ان��ی  م���ردن ك��ه چ ده ك��ه ی��ن، من 
هه ستده كه م  چونكه   ونناكه م  یاده وه ریه كانم  قه ت 
هه ژارێك  به   چ��اوی   كه   بدوێم(،  ده زان��م  ب��ه وان��ه وه  
ده ك��ه وت ده ی��وت )م��رۆڤ زۆر كات نازانێت خودا 
عه داله تی  به ڵام  به خشی،  زه یی  به   شتێكی  هه موو 
بۆچی؟  نه به خشی،  یه ك  وه كو  هه مووماندا  به سه ر 
بۆچی عه داله تی دایه  ده ست مرۆڤ خۆیان(؟ ده یوت 
)زامه كان زۆرن  كێوێكی  گه وره  ده ڕمێنێت، كه چی 
ده بینم مرۆڤ تاساڵانێكی زۆر به رگه ی ئه م هه موو 
سه ختانه دا  زام��ه   ئه و  ب��ه رده م  له   ده گرێت،  زامانه  
سه وز  دره ختێكی   بۆ  زامداره كان  مرۆڤه   هه میشه  
بوو ده گه ڕێن، بۆچی  ده ژین؟ كه  هه میشه  زامداربین، 
به رزایی   لوتكه ی   به  سه ركه وتن و  گاڵته م  كه   ئای 
برینێك  ل��ه   ڕاب���ووردوم���ان جگه   دێ���ت،  ك��ێ��وه ك��ان 
بكه ن،  ڕێگاكان   توله   ته ماشای   تێدانییه ،  هیچیتری 
هه میشه   پێداڕۆیشتنیان،  گرانه   چه ند  ڕێگایانه   ئه و 
برینه كانی  س��ه ر  ده مانباته   ئێمه   بۆ  رێگایانه   ئ��ه و 
ژیان، ته نیا )با( به خته وه ره  كه  هیچ زامێك له  بوونیدا 
هه ڵناگرێت، ئه گه ر )با( بوومایه  هه میشه  له  ده وری 
ڕووباره كان دوورنه ده كه وتمه وه ، نه كا له  به دبه ختی 

مرۆڤه وه بگلێم(. 
كیژێكی   پ��رس��ی��اری   ل���ه ب���ه رده م  ئ���ه وه ی   وه ك 
بۆ  پرسیاكردن،  ده دوا)  ئاوا  ڕاوه ستابێ   چه نه بازدا 
من وردكردنه وه ی  خه ونه كانه ، ئه و خه ونانه ی  ته مه نم 
بۆچی   ده پرسن  ئێوه   سووتاند،  تێیدا  گ��ه ڵا  وه ك��و 
خۆیه وه   به دیار  خه ونێكدا  بازنه ی   له   ده بێ   مرۆڤ 
دابمێنێ  و نه زانێ  كه ی  ده گات به  خواسته كانی؟ ئێمه  

ته مه نمان  له  كه سانێك وه رگرتووه  كه  هه مووگیانیان 
ئه مه   ئێمه یش  ده بێت  بۆیه   بووه ،  غه مگینیی  برین و 
له به ر  پێمخۆشنه بوو  هه میشه   بێت،  چاره نووسمان 
زامه كانی ته مه ن له دوای خۆم منداڵێك بخه مه وه  و به  
برین گۆشی بكه م . چیبكه م  )ئاوات(م بوو.. تۆم به و 
ناوه وه  ناونا كه  كاته كانی  ته مه نت له گه ڵمدا به ڕاستی  

به ریته  سه ر، كه چی  هه میشه  لێتده پرسیم: 
مانای   ه��ه ی��ه   شتێك  ت���ۆدا  ب��ی��ری   ل��ه   دای���ه    -

به خته وه ریی  بێت؟ 
- ئا هه یه . 

- نا هه رگیز نا، درۆی دایكانه م بۆمه كه . 
ڕووم  ج��ار  ج��ار  به خته وه ریی  له   شتێك  با   -
تێبگه یت. ده زانی  بۆچی   له  من  تێده كات، ئه گه ر تۆ 

ئێستا ئه م دارشه قه م له بن هه نگڵدایه ؟ 
- ده زان����م، ب��اش ده زان����م ك��ه  ه��ه م��وو خه ڵكی  
به درێژایی  چه ند ساڵێك زۆر ڕقیان لێتده بوو.. جیا 
بوونه وه ی تۆ و باوكم له یه كتری  تۆیان لای خه ڵكی 
ناشیرینكرد، ده زانم له  كاتی  باوكردنه وه ی  وێنه ی 
كوژراوه  شیوعیه كاندا كه وتیته  به رگولله ی  پیاوه كانی  
میری ، ئیتر ئه و بریندارییه  بۆ تۆ بوو به  كاره سات، 
حه زو  ئاره زووه كانتی  گۆڕیی ، ڕه نگه  دایكه  له  خۆت 
چۆنی   چ��ۆن  ساڵه   چه ند  ئ��ه و  دوای   ئ��ه ی   بپرسی 
بوویته وه ،  خۆشه ویست  گه ڕه كه   ئه م  خه ڵكی   لای  
چه ند گه مژه یه  ڕۆژگار كه  پشتت تێده كات، ئیتر بۆ 

هه میشه  ده رگای نائومێدیت بۆ ده كاته وه .  
ئاوا زۆركات بۆ )با(، یان بۆ نیشتنه وه ی باڵنده یه ك، 
یان بۆ دارشه قه كه ی خۆی ده دوا و ڕۆژانی كوڕه كه ی 
ده هێنایه وه  بیری خۆی، زۆر باش ده یتوانی  به دار 
ش��ه ق��ه ك��ه ی  ب��ن��ده س��ت��ی  ه��ات��ووچ��ۆب��ك��ات، ه���ه ر كه  
دووپاتده كرده وه   ئ��ه وه ی   زۆرك��ات  ببوایه   ئ��ازاری  
ئێمه ی   كه چی   ون��ك��ردووه ،  وه فایان  )شیوعییه كان 
چونكه   نییه ،  لێیان  ڕقمان  قه ت  ئێستا  تا  په ككه وته  
ساڵانێكبوو ئه وانه  هاوڕێمان بوون(.                                          

***
ل��ه ب��ه ر ڕون��اك��ای��ی  م��ان��گ��ه  ش���ه وه ك���ه دا پرچه  
سپیه كانی  به  گه ردنیا هاتبوونه  خوارێ ، له  په یكه ری 

134



)ئ���اوات(ی  له   ئه وكاتانه   ده ك���رد،  یاخی  مرۆڤێكی 
)له   نووستبوو  هه یوانه كه دا  له   كه   ده ڕوان��ی   كوڕی 
كردۆته وه   فامت  وه تی   له   جارێكیش  بۆ  نایه   بیرم 
ژووره كه ش  پاككردنه وه ی   هه ڵگرتبێ ،  جێگه كه تم 
هه ر خۆتكردوته . ئه مه  چ یارییه كه ، نازانم له  كوێ  
ماڵه   ناو  ئه شكه وته كان،  ناو  بووی ، شه وانی   فێری  
له   وانانه یان  ئه م  چۆنی   چۆن  گونده كان،  ه��ه ژاری  
من  خۆێنه كانی  دڵۆپه   له   تۆ  نه سڕیووه ته وه ،  بیردا 
زۆری   نه بوونیی،  ئ��ازارو  له   پڕن  كه   دروستبووی 
ورده واڵه   به رده رگا  له   نابێ   كه   لێكردم  ئه وه شت 
بفرۆشم، ڕه نگه  ئه مه یان له به ر دڵی  ده زگیرانه كه ت 
بێ ، نه گبه ت، ده زانم شكاندنی  هه ستی  تۆ چه ند گرانه . 
یان  دێنێت  به رهه م  یان هه ژاریی  ئه م كۆڵانه   ئاخر 
سه ركێشیی و یاخیبوون، له  ماڵی ئێمه دا هه ردووكیانی 
به رهه مهانی، تۆ بوویته  جه نگاوه رێكی چالاك له ناو 
له ناو  پێشتر  دایكیشت  ره ن��ج��ده ران��دا و  كۆمه ڵه ی 
ده سپارد،  به كاولبوون  خۆی  ماڵی  شیوعییه كاندا 
تۆ  پێبه خشیووین،  دووشته ی  ئه م  هه ر  خودا  لێره  
له  نێوان ته مه نی  گه وره  بوونتدا باوكت لێت یاخی 
بوو، منو تۆی  له  نێوان به رداشی  ئه م ژیانه  پڕ له  
خۆت  په روه رده كردنی   به جێهێشت،  ناخۆشیانه دا 
خراپه كانی  ب��ه ك��اره   ی��اری��ك��ردن  خۆتبوویت،  ه��ه ر 
ژیانه وه  پێكه وه  ده مانكرد، چه ند گرانه  له م گه ڕه كه دا 
هه موو ته مه نمان له  دوای ئه و هه مووساڵه  زۆرانه  
بۆ ماندووبوون سه رئه نجام كردییه وه  نانێكی سه ر 

سفره یه كی كاغه ز.  
كه وت،  دارشه قه كه ی   به   چ��اوی   كه   ش��ه و  ئ��ه م 
ده مووچاوی   ده توت  داگرت،  ناخی   توند  ئازارێكی  
ورد ده ب��ێ��ت، س��ه ری  ق��ورس ب��وو، ل��ه ب��ه ر چاویدا 
جیهان ده بووه  مارێكی  ڕه ش و ئه می  بۆ هه تا هه تایی  
لابرد  دارشه قه كه ی   ده ستیبرد  ده ب��رد.  ونبوون  بۆ 
گۆرانییه ك  بچێته وه ،  له بیر  كه مێك  ئازاره كانی  تا 
)ئه وه   ئازاره كانی  نه مانی  بۆ  ده ه��ات  له گه رویه وه  
ئاو،  ماڵی  بۆ  ده بیبه ن  با،  ماڵی  بۆ  ده بیبه ن  گیانم، 
ده بیبه ن بۆ ئاسمان، تاخودا كه ی  وه فای هاته وه  دڵ  
له  هه موو شوێنێك من بدۆزێته وه (، وه كو بۆ مردن 

بدوێت ئاوا ده دوا )مینا، ئه و كه سه یه  كه  هه رده م له  
ژێر ده می  ئازارو بریندا تۆی  له  یادنه كردووه ، ئه ی 
سه رگه ردان خۆم، چه ند پیاوێكی خراپ و گێل بوویت، 
ئه وه ی به دیاریی بۆ منت به  جێهێشت ئه و كوڕه یه ، 
پیاوچاكان و  نوشته ی   ئه ویش  بوونی  گ��ه وره   بۆ 
درودی  ده می  ده یان پیرێژنی زۆرزان و ئامۆژگاری  
كه   قبوڵكرد،  بوونی   گه وره   بۆ  هاوڕێكانم  له   زۆر 
گاڵته م به  زۆرشت له وشتانه  ده هات، به ڵام ده ترسام 
كه   درودان���ه ی   ئه و  نه بینم،  به گه وره یی  كوڕه كه م 
ده هات  سه رگه ردانه كانه وه   ژنه   ژێرلێوی   له   ته نیا 
بۆ گه وره  بوونی، ده مویست به قه ده ر ته مه نی  نوح، 
ده یانجار له وه یش زیاتر ته مه نی زۆرتربێت، ده مزانی  
ئارامگرتن  یه كجاریش  بۆ  بژی   گه ردونه دا  له م  تا 
په ڕۆیانه ی    پارچه   ئه و  ژم��اردن،  نایه ته   گیانیدا  له  
زستاندا  سه رمای   به رهه تاو، و  له   ڕه نگه كانیان  كه  
ونكردبوو بۆنی  خۆڵیان گرتبوو، له  داری  مه رقه دی  
له   تا  ده دا  ملیم  ل��ه لا  ده ك���رده وه  و  چاكه كانم  پیاو 
هه مووشتێك  لێره   چی   كه   به دووربێ،  به ڵا  ده ردو 
ئ��اوا گ��ه وره  ب��وو، كه چی  كه شكۆڵی   ده ردوب��ه ڵای��ه ، 
ئاوه دانی   ده یه وێ   له كۆڵناوه ،  ڕۆژگارێكی  سه خیفی 

بۆ گوێ  ساته  ناخۆشه كان به رێت.
مینا ب��ه رده وام بۆ خه ڵكی ده رب��اره ی كوڕه كه ی 
ڕۆژگارێك  چ��اوی��ه وه   ب��ه ر  ب��ه   گ��ون��ده ك��ان  ده دوا، 
به دوای  یه كدا ده كرانه  تۆپه ڵه  پووشوو فڕێ  ده درانه  
ناو دۆزه خێكی  سه یره وه : كوڕه كه م ئه و سه گانه ی 
له   سه گانه   ئه و  نیشینه كان،  گوند  سه گی  ده بینی، 
مرۆڤه  گه مژه كان زۆر به وه فاتربوون، ئه و سه گانه  
به درێژایی   ده وه ڕی��ن،  هه رماڵێكدا  سووتانی   له گه ڵ  
ماڵه  سووتاوه كانه وه  ده مانه وه   به دیار  ده یان شه و 
كوڕه كه م  ده دی ،  ئه وانه ی  كوڕه كه م  ده تۆپین،  تا 
ش��ۆڕش��گ��ێ��ڕب��وو، ك��ه  ب��ه  ب��ه رچ��اوی��ی��ه وه  دواج���ار 
شۆڕشیان سه ربڕی ئه و ته نیا به  منی وت: )خۆزگه  
قه ت نه تخستمایه ته وه  تا ئاوا قه شمه رییان به  بوونم 
ئ��ه و دووك��ه ڵ��ه  سپی  و  ئ��ای  له  سه مای   ن��ه ك��ردای��ه (، 
ڕه شانه ی  كه  ڕووی  ئاسمانیان داده گرت و كوڕه كه م 
بۆنی هه موویانی هه ڵده مژی، پیاوه  پیره كانی ده دیی ، 

ئه و پیاوانه ی كه  تێیاندابوو تا ته مه نی  هه شتا ساڵ  و 
كه   به سه ربردبوو،  گوندانه دا  ئه و  ناو  له   زیاتریان 
نه وه كانیان،  زێدی   پێده كردنه   پشتیان  زۆر  به   چی  
ئاماده كراوه كانی  ت��اب��ووت��ه   ن��او  ب��ۆ  خۆشیانیان 
ڕۆژانه ی  ئه و  قه ت  ده زان��م  ده ب��ردن،  ئۆردوگاكان 
له یادناچێ ، ئه و تابلۆیانه  له  بیریدا ناسڕێنه وه ، كه چی  
ئێمه  ئه و ڕۆژانه مان ونكرد، ئا به ته واوی  ونمانكردن و 
سه ربڕی.  شۆڕشیان  هه موومانه وه   چاوی  به به ر 
له گه ڵ  پێوه  وه جاغكوێركرد، كوڕه كه م  خۆشمانیان 
پیاوه   ده گ��رت،  گڕی  په ردووه كاندا  دارو  گڕگرتنی  
جه للاده كانی ده بینی جگه ره یان به  پشكۆی خانووه  
قسه ی   پێده كه نین،  قاقا  داده گیرساند،  سووتاوه كان 
تارماییه كانیان  ده گێڕایه وه ،  یه كتری   بۆ  خۆشیان 
له به ر دوكه ڵ  و ته پو تۆزدا ده رده كه وتن، ئاوه دانییان 
حه په ی   ك��اول��ده ك��رد،  سه گه كاندا  وه ڕی��ن��ی   ل��ه گ��ه ڵ 
ده شته   له و  مانگه شه ودا  تیشكی   ژێر  له   سه گه كان 
له ناخه وه   ده گریا،  ده گریان،  كوڕه كه میان  چۆڵانه دا 
عازه به كان،  كیژه   بۆ  چڵمنه كان،  منداڵه   بۆ  پرسه ی 
ئه وانه ی  داده ن��ا..  دابڕاوه كان  له یه ك  ده زگیرانه   بۆ 
یاده وه ریه كانی پڕن له سه ر  هه موو بینی ، ده فته ری  
گه مه كانی  ئه وه   ناخۆشانه ،  شه وه   ئه و  گوزشته ی  
دوای  له   كاغه زه ی  سفره   ئه و  له سه ر  كوڕه كه مه  
له به رده می  ئێستا  له جه نگاوه ریی،  س��اڵ   چه ندین 

من وخۆیدا ڕایده خات. 
2

حه وشه   س���ه رووی   له   باریك  نه مامێكی   توله  
په نجه ره   له   بست  سێ  دووری  به   بچووكه كه وه  
بۆریان  سه ر  چرۆیه كی   چه ند  نزمه كه وه   تۆزاوییه  
دره ختی  لێره   ماڵیش  به خته وه رترین  ده ركردبوو، 
له   ج��اران  له   جارێك  هه بوو  كێ  خۆشنه ده ویست، 
بكاته وه   ڕوان��دن  دره خت  له   بیر  ماندووبوون  به ر 
و  به دبه ختیی  ته نیا  ئێره   ماڵه كانی  ماڵه كه یدا،  له  
نه بوونیی تێدا ده ڕوا، مینا بۆخۆیشی نه یده زانی ئه و 
له وێدا ڕوواوه ،  ئاوا  به دبه خته  چۆن چۆنی  نه مامه  
جار  ده یتوانی  ئه و  ڕوواب��وو  كه   ئه وه یشدا  له گه ڵ  
جار لایه وه  دابنیشێت و كه مێك خزمه تی بكات، ئه و 

نه مامه  ئه گه ر قسه كانی مینای ببیستایه  ده یزانی مینا 
به رده وام پێیده ڵێت: ئاخر تۆی كڵۆڵ ، تۆی نه مام له  
ناو ئه م ماڵه  پڕ له  نه بوونییه دا، له ناو ڕۆحی یاخی 
دووكه سدا، له ناو ئه م كۆڵانه  پڕ له  ئازاره دا ده ته وێت 
تامن  به ڵام  نابیت،  گه وره ..قه ت  دره ختێكی  به   ببی 

هه بم ده توانم نه هێڵم تینووتببێت.     
بوو، خه ڵك  پیر  عاشقی   فریشته یه كی   مینا  دایه  
له م  مینا  ئه گه ر  پێیانده وت  خه ڵك  وای��ان��پ��ێ��ده وت، 
كۆڵانه دا بمرێت ئێمه یش هه موومان ده مرین،  مینا 
زۆر لێزانانه  قسه ی  ده كرد، ده یزانی  چۆن چۆنی  باسی  
ژیان بكات ده یوت ) ژیانی هه موومان گۆرانییه كی  
كۆنه  به رده وام ده یڵێینه وه ، هه مووتان دڵتان پێیخۆشه  
ته نیا من نه بێ  كه  ده زانم ئه و گۆرانییه  چه ند ناخۆشه  
بۆ وتن( ئه و پارچه  گونیه یه ی  له  نه مامه كه  ده كرده وه  
سه رما  تا  پێچابوو  تێوه ی   زستان  درێژایی   به   كه  
كڵۆخۆڵه كانی   لاوازه كانی   په نجه   به   نه كات،  وشكی  
بنی ورد ورد ده كرد، به خۆی ده وت یاده وه رییه كانی  
منیشیان ئاوا ورد ورد كرد، ده ستی ده دا له  چرۆ 
مینای  وشكه وه بووه كانی   ئ��اره زووه   سه وزه كانی و 
خۆی  خراپه كانی  ناخۆشو  شه وه   بیری  ده جوڵاند، 
له شه وێكی  كه   ب��وو  ناخۆش  من  بۆ  ده ك��ه وت��ه وه : 
له یه ك  برسیه كه مدا  مێرده   له گه ڵ   ته مووزدا  مانگی 
له   هه ڵهاتنه   ژیان  ده مانزانی   پێكه وه   جیابووینه وه ، 
هه موو به ها خراپه كان، ده مانزانی هه ژاریی هیچ بۆ 
ده مانویست  ناهێڵێته وه ،  كۆڵانه دا  له م  ژیان  پێكه وه  
بچینه  گوندێك و ئێره  به جێبهێڵین، ده مانویست ئێره  
به جێبهێڵین بچینه  ئه شكه وته كان وبیان كه ینه  شوێنی  
حه سانه وه مان. ده مانزانی ژیان هه ڵهاتنه  له  ڕۆحی 
نه بوونییدا  ب���اران و  بارینی   ل��ه گ��ه ڵ   ئێمه   خ��ۆم��ان، 
وازی  سته مكاریی  هێشتا  كه چی  ببووین،  ئاشنا 
هه میشه   دڕاوه م  ب��ه رگ  مێرده   ئه و  لێنه ده هێناین، 
ده یوت: مینا ده بێت گوبكه ینه  هه موو شتێكی پیرۆزی 
ئه م شاره ، ده بێت نه فره ت له ڕۆحی ئه وانه  بكه ین كه  
ئه و  سپارد،  جیابوونه وه   به   ته مه نه دا  له م  ئێمه یان 
شه وانه ی  ناو ماڵه كانی ئێمه بوون، ئه و ماڵانه ی كه  
شۆڕشگێڕ  جه للاد و  پێكه وه ،  حكومه ت  ش��ۆڕش و 

وه كو  پیر  كه سێكی  بۆده بێت  فریویانداین،  پێكه وه  
هاتنه وه ی  یه كه می  هه فته ی  له   ب��اوك  )محێدین(ی 
هه ڵبگرێت  شه هیدی  كوڕه   وێنه ی  جه نگاوه ره كاندا 
كۆڵانه دا؟؟؟  له م  خۆڵه كه یانه وه   ته نه كه ی  بیخاته   و 
له   هه موومانه وه   چاوی  به ر  به   باوك  )محێدین(ی 
ئێواره یه كدا چینه كرد، كتێب و قه ڵه م و وێنه و به رگ و 
ته نانه ت ئه و به تانیه یشی كه  جاران كوڕه كه ی ده یدا 
شار  ده ی��وت:  ب��ه رز  به ده نگی  سووتاند..  خۆیدا  به  
)محێدین(ی  وه كومن.  باوكی  ه��ه زاران  له   پڕبووه  
باوك شه وو ڕۆژێك به دیار ئه و شته  سووتاوانه وه  

گریا. 
ده برد  گیراوه كانیان  جه نگاوه ره   شه وانه ی   ئه و 
هه میشه   ب��اوك  )محێدین(ی  بارانكردن  گولله   بۆ 
ده ت��رس��ا، ده ت��رس��ا ك��وڕه ك��ه ی ئ��ه وی��ش ل��ه ن��او ئه و 
په یوه ندییان  هه موویان  شتانه   ئه م  گیراوانه دابێت، 
به  حیكایه ته كانی ئه م كۆڵانه وه  هه یه ، ماڵه كانی ئه م 
كۆڵانه  كه  كوڕێكیان ببوایه  ده یانوت كه  گه وره بوو 
ده بێت به  شۆڕشگێڕ، كه  كچیشیان ده بوو ده یانوت 
چۆن  ئه وانه   ئازاكان.  جه نگاوه ره   به   شووده كات 
)محێدین( تێگه یشتبوون،  ج��ه ن��گ��اوه ر  ل��ه   چ��ۆن��ی  

جه نگاوه ری  جۆرێك  به هیچ  پێیده وتن،  ب��اوك  ی 
ڕاسته قینه  بوونیان نییه .

س��ه رئ��ه ن��ج��ام ت��رس��ه ك��ه ی )م��ح��ێ��دی��ن(ی باوك 
مانگی  به ره به یانی  له   كۆڵانه كه   گه یشتو  گه یشت، 
نۆی ساڵی 1986 پڕبوو له  هه واڵی گرتنی كوڕه كه ی 
محێدین، به رده رگایه ك نه ما ئه م هه واڵه ی تێدا باس 
چاو  ئازاو  كوڕه   محێدین(  )سالار  وتیان  نه كرێت، 
نه ترسه كه ی، ئه و كوڕه ی  كه  چاوی ده بڕییه  لوله ی  
تفه نگه كانی دوژمن، به  ده م گۆرانییه  خۆشه كانیه وه  
گیراوه  و  ئێستا  دوژم��ن،  سه ر  بۆ  ده ب��رد  هه ڵمه تی 
گولله  بارانی ده كه ن ، گه نجێك له كۆڵانه كه دا شیعری 
زوو  چ  ده وت،  جه نگاوه ره   ئه و  مه رگی  گرتن و  بۆ 
ن��اوی به  ش��اردا ب��اوب��ب��ووه وه ، ده ی��ان��وت  تاكاتی  
ئازایانه وه   به   چڕیوه ،  گۆرانی  كردنی  باران  گولله  
كردۆته وه .  برینه كانیا شۆڕ  خوێنی   به سه ر  سه ری 
هه واڵانه دا  هه موو  ئ��ه و  به ناو  ب��اوك  )محێدین(ی 

نه یده وت،  چییه   ح���ه رف  ی��ه ك  ده ه���ات���ووده چ���وو، 
ده هاتووده چوو، بینیبوویان له به رده رگای ماڵه كه یدا 

تا گه ڕانه وه ی ته رمی كوڕه كه ی هه ڵنه ستابوو. 
ئ���ه م ش���ه وان���ه ، س��ه رب��ازه ك��ان��ی  ح��ك��وم��ه ت له  
س��ه ن��گ��ه ره ك��ان��ی��ان��دا ه��ه ڵ  ده ل���ه رزی���ن و دروودی����ان 
ده خوێند، له  ده نگی  باڵی  باڵنده كان ڕاده چڵه كین. له  
شه وانه   ئه م  ده سڵه مینه وه ،  دووره ك��ان  ڕووناكییه  
بوونایه ،  پ��ش��ت  ل��ه س��ه ر  ده رگ��اك��ان��م��ان  ده ب���وای���ه  
داخستنیان لای  ئێمه  گوناه بوو، ده مانوت با ئه گه ر 
له م  شه وێك  برینداربوو  جه نگاوه ره كان  له   یه كێك 
شاره دا شوێنێك هه بێت ڕووی تێبكات و خۆی تێدا 
حه شاربدات، ئێمه  له  به رده م هه موو كاره ساته كاندا 
هیچیترمان  زیاتر  چاوه ڕوانی  كردنه وه و  له ده رگا 
به   براكانمان  كوڕه كانمان،  پیاوه كانمان،  نه ده زانی ، 
به رچاومانه وه  به  زۆر ده بران، چیبكه ین، ده گریاین 
تا ئاو له  چاوماندا بووایه ، ده بران به  زۆر پاكانه یان 
هه موو  وای��ده زان��ی  هه میشه   حكومه ت  پێده كردن، 
شۆڕشگێڕه كان كوڕانی ئه م كۆڵانه ی ئێمه ن،  لێره  
دووباره  و  ش��ه وان��ه   خاكه .  ئ��ه م  لایه كی   هه موو  تا 
له   كۆڵانه دا  له م  ژنه كان  ده ب��وون��ه وه ،  ب��اره   ه��ه زار 
ده نان،  ناو  منداڵه كانیان  هاوسه ره كانیاندا  دووری  
پیره كان به سه ر گۆچانه كانیانه وه  ده مردن، ده یانوت 
بۆچی  نازانم  قاره مانتربن،  ئازاترو  كوڕه كانمان  با 
وه سیه ته كانیان به جێنه هات؟ بۆچی كوڕه كانیان كه  
به زیندوویی گه ڕانه وه  بوونه  پیاوانێك كه  ئازاریان 
به م  ش��ه وان��ه  و  ئ��ه و  گۆڕییه وه ،  بۆخه ڵك  ئ��ازار  به  

شه وانه ی  ئێستایشه وه  بۆنی  مردنیان لێدێ . 
خۆڵه  سووره ی  بن نه مامه كه ی  ورد ورد ده كرد. 
ورده  به رده كانی  لێده رده كرد و گۆمێكی  بچووكی  به  

خۆڵه كه  بۆ نه مامه كه  دروستكردبوو.
) ده ته وێ  چیبكه یت دووركه وتنه وه  بۆ من و تۆ 
له   بیر  مینا  هه بوو  كه مجار  نییه (  باش  له یه كتری 
مێرده كه ی نه كاته وه ، )باش له وه  تێبگه  من له  پێناوی  
كه وتووه (  قاچم  به ر  گولله   سه ربه رزانه دا  كارێكی  
خراپ ژیانمان گۆڕدرا، توڕه  بوویت، به ختی  خۆتت 
مینات  ه��ه ردووك��م��ان،  لێكدابڕانی   بویته   دۆڕان���د، 

كه   ده تزانی   دۆزه خه كرد،  شاره   ئه م  ناو  ب��ه ره ڵای 
ئه م  پیاوه كانی  ب��ه ڵام  تۆكرد،  ته مه نی  بۆ  چیم  من 
ش��اره  وات��ل��ێ��ده ك��ه ن ن��ه ف��ره ت ل��ه  ه��ه م��وو بوونیان 
ژن  ڕۆح��ی  بردنی  له   دۆڕان���دن  ش��ه ره ف  بكه یت، 
پێكرد،  ده ستی  ش��اره وه   ئه م  سه روه توسامانی  و 
هه ژاریی ناو كۆڵانه كه  هانده ری  لێكجیابوونه وه مان 
ب��اوه ڕێ  كه   بێنمه  سه ر  تۆ  تا  نه كرد  ب��وو،  هیچم 
كاته ی   ئه و  تا  هاوكارتبم،  تێكۆشاندا  له   ده توانین 
كه وتم،  جێگه دا  له   زیاتر  ساڵێك  بۆ  شكا و  قاچم 
تا  دروستنه كرد  تۆ  ل��ه لای   ب��اوه ڕی��ان  هه وڵه كانم 
له یه ك جیانه بینه وه ، من نووسراوو وێنه ی شه هیده  
ده كردنه وه ،  ب��اوم  ش��اردا  له   ده ب��رد  شوعییه كانم 
وامده زانی ئیتر شار له ئاینده دا ده كه ین به  شارێك كه  
ساویلكه بووین،  چه ند  تێیدابژین،  وه كویه ك  پێكه وه  
پڕ  له جاران  كۆڵانه كه مان  هه مووساڵه   ئه و  له دوای 
كه م  خۆ  چیمانكرد،  ئێمه   نه بونییه ،  ه��ه ژاری��ی و  له  
كوژراوی  كوڕێكی  وێنه ی  كۆڵانه دا  له م  هه یه   ماڵ  
له سه ر  كه سانێكیتر  ڕزین و  ئێمه   كه چی  تێدانه بێت، 
منت  تۆ  ده ژی��ن،  شا  وه ك��و  ئێمه   ڕزیوه كه ی  ژیانه  
سه ربازێكی   به جێهێشت،  سه خیفانه   ڕۆژه   ئه م  بۆ 
دۆڕاوبوویت، ته نیا چه كی  ده ستت ئه م جیابوونه وه یه  
هه موو  تۆ  پێسوتاند،  هه ردووكمانت  ڕه نجی   بوو، 
هه وڵه كانی  منت به  فڕوفێڵ ده زانی ، وانه بوو، حه زم 
باشتره   زۆر  م��ردن  ن��ه ده ك��رد،  جیابوونه وه ت  به  
له وه ی  كه  ته مه نی  هاوسه ری  هه ژده  ساڵه مانت به  
له   هه ژاریی شتێكه  خودایش  ده زانم  دۆڕان��د،  هه ڵه  
بیر مرۆڤ ده باته وه ، هه ژاریی ژیانی له من و تۆ كرد، 
به   ڕوتییش  به   ده م��وت  من،  له   وه رنه گرت  هیچت 
ببوومه   ده متدا  له به ر  ڕازیم، من  له گه ڵدا  به رگ  بێ 
كه روێشكێكی  بریندار، تۆش له  من بریندارتر، چۆن 
چۆنی ئه م برینانه  ڕۆحمانی شكست پێهێنا، ئیتر من و 
ئاواتت له م ژیانه  هیچ و پووچه دا هه ڵدێرا، خۆشت 
ئێسته ش  بوویت،  كۆڵانه كان  كوچه و  سه رگه ردانی  
ڕقم لێت نییه ، هه ر ئه وه نده یه  به  مرۆڤێكی  هه ڵخه ڵه  
خۆتت  ته مه نی   كاته كانی   تۆ  ب��ه رچ��اوم.  تاودێیته  
دۆڕاند، بیروباوه ڕت له  شه قامه  جه نجاڵه كاندا ونكرد، 

من  دڵسۆزی   چه ند  سه ره تا  فرۆش  نه وت  تۆیه كی  
بوویت چیبكه ین به خت له  ڕوو له من نه بوو، كه  منت 
هێنا وازت له  شیوعییه ت هێنا،  نه فره تت له  هه موو 
ڕاسته كانی  كاره   سه ره تای  ئه وه   كرد،  هاوڕێكانت 
م��ن ده موت  ب��ه ڵام  پێمزانی،  م��ن دره ن���گ  ب��وو  ت��ۆ 
هه ڵه ی  هه موو  به   درك��ت  نه مزانی  به زیویت،  تۆ 
شیوعییه كان كردووه ، له وه ودوا باوه ڕت به خۆشت 
ی��اده وه ری  ڕۆژان��ی  لاوێتیت دۆڕان��د، جارێك  نه ما، 
ته مه نی   لێره   بیروباوه ڕێك  جۆره   )هه موو  پێتوتم 
تێكتده شكێنن،  ده سپێرێت و  به دبه ختی  به   م��رۆڤ 
هه موو ڕۆژێ  مه رگه ساته كان زیاترده بن و هه مووی 
بۆ ئێمه یه  نه ك كه سانیتر، سۆزو وه فایش بۆ ئێمه  
فڕێ   ته مه نمان  زبڵه كاندا  پاشماوه ی   له گه ڵ   نییه  و 

ده درێته  ده ره وه ی شار(. 
لای   ل��ه   ك���وڕی  ئ��اوات��ی  ژووره وه ی   هاتنه   ب��ه  
نه مامه كه وه  بۆی  پێكه نی  و ده ستی  بۆ به رزكرده وه و 
ئ���اوات به   ئ��ێ��ره ،  ب��ۆ  ك��رد: چ��اوه ك��ه م وه ره   بانگی  
پرچه   ب��ه   هێنا  ده س��ت��ی   دای��ك��ی   لای   ب��ۆ  گه یشتنی  
ئاوا  ده یانجار  ڕۆژێكدا  له   هه میشه   ئه و  سپیه كانیا، 

ده ستی ده هێنا به و پرچه  سپیانه دا، پێیوت:
- دایكه  ئه م ته نیاییه ت زۆر شتم بیرده خاته وه ؟

- به ڵام من به م ته نیاییه  زۆر شت له  بیر خۆم 
ده به مه وه .

- ئێستاش هه ر له سه ر باوه ڕی  جاران ماوی  ؟
له یاد  خۆت  ڕاب���ووردوی   قه ت  تۆ  كوڕه كه م   -

ده چێت؟
- به ڵی، رابووردوو ته نیا بۆ فڕێدان له م وڵاته دا 
باشه ، چی له  ڕابووردووبكه م كه  فریوی دام، وه ك 

تۆ هه موو شتێكم لاپیرۆز نییه !
- ناونان له  شته كانی  ده ورو به رمان كێشه مان 
بۆ دروستده كات، به تایبه ت ڕابووردو، هه قمه  باوه ڕم 
به  بوونی  ده وروبه ری تۆ نه بێت، با له وه  بگه ین من و 
تۆ كێین؟ من ئاوا ناو له خۆمان ده نێم هیچن هیچن، 
من و تۆ  و ئه و پشیلانه ی له م كۆڵانه دان وه كو یه كین، 
به  دبه ختین و  ڕابردوومان پاداشتی  بۆمان نه بوو، 

سه د جار نه فره ت له  ڕابوردوو. 

138



- دایكه  ده زانم ئێستاش به  دوای  ژیانه  تاڵه كانی  باوكما ده گه ڕێیت؟ ده ته وێ  چی  له  باره یه وه  بزانیت؟ 
ئه و له به رده م هه موو ئه م شاره دا خۆی  بێ  به ریكرد له  ژیانی  تۆ، ئه و ژنه ی  كه  بۆ له ته  نانێك تاكو ئێواره  له  
نێوان مردن و ژیاندا له گه ڵ  دووبه تانی  و له ته  كومبارێكدا ده ژیا و سكی  هه ڵده گوشی ، كه  ئێواران ده گه ڕایه وه  
لای ، نانی وشكیشی نه بوو، ئیتر ده ته وێ  چی  له  ژیانی  ئه و پیاوه  بزانیت، تاكه  شتێك كه  ئه و ساڵانێك به رله  
هه موومان دركی پێكرد، هه ڵه كانی سیاسه ت بوو، ئه و هه ڵانه  بوو كه  پیاوه  به رپرسه كان كردیان، ئه و كه  
له  دووریشه وه   بیربكاته وه  و  ئاوا  ناچاریانكرد  بیروباڕه كانكرد،  له  هه موو  ئه و ڕاستیانه ی زانی، نه فره تی 
له  به رگی دوا كتێبێكدا كه   ئێمه ، ئه و  ته ماشایان نه كات، باوكم ڕاستیكرد كه  ڕۆژگار بۆ ئه وانه  نه ك بۆ 

ته وایكردبوو نووسیبووی )ڕه نجی ئێمه  بۆ گه ل نییه ، بۆ به رپرسه كانه ( 
ڕه فتاری  له   گله یی  توڕه ییه وه   به   كه   چاومه   له به ر  كات  زۆرب��ه ی   به ڵام  نه بینیوه ،  دێ��ڕه م  ئه و  من   -
ده رگای   كه س  ب��ه ڵام  ده ك��ات،  خۆی   تۆڵه ی   داوای   ده گ��ه ڕێ   ش��اره دا  به م  ئێستا  ده ك��رد،  سه ركرده كان 

لێناكاته وه .
ئاوات ده ستی  كرده  ملی  میناو به  سوكی  پێیوت: 

درێژێكی   گوێ   دوای   به   كۆم  كۆمه   ئێستا  ده ڵێم،  پێت  ئ��ه وه   ده ك��ات،  چی   بزانی   ده ت��ه وێ   ئه گه ر   -
له ڕولاوازی  گوێ  ته پیوه وه یه ، نه وت ده فرۆشێت، له  كۆڵانه كانی ئه م شاره دا، جامانه  كۆنه كه ی  جارانی  هه ر 
له  ملدایه  ، ئه مه  ژیانی  یه ك دوو ڕۆژ له مه وبه ریه تی ، ئیتر نازانم له مه ودوا چی  به سه ردێت، مینا توخوا، تو 
شه ره ف كه  له م شاره دا نه ماوه ،  شه رم نییه  بۆ پیاوه  گه وره كانی ئه م شاره  ئه و شیوعییه  پیره  ئاوا بژی؟

هه موو  خۆشه ویسته  و  پیاوێكی   ئێستاش  من  لای   بگه ڕێم؟  ئازاره كانمدا  شوێن  به   هه قمه   كه واته    -
ئازاره كانی من لای ئه و ن.

بیری  لێ   ئه وه ی   ته نیا  له بیربردۆته وه ،  نازانێت، راب��ووردوی هه موو شتێكی پێ  ئه و خۆشه ویستی    -
ده كاته وه  كه ی  شه ودادێ  و به  ته نیا له  كه لاوه كه یدا  پشوویه ك بدات. 

- ئه گه ر ڕۆژێك بیبینم ده یهێنمه  قسه ، لێی زویرنابم، با بزانێ  من تاكو ئێستاش ڕێزی  ده گرم و یه كێك 
هه یه  خه می  ده خوات و له م شاره دا ته نیانییه ، ئیتر كه  مرد ئاسوده  ده بێ. 

- دایكه  ئه م میهره بانیه ت له  سه مای  ئه و په پوولانه  ده چێ  كه  له گه ڵ  هه ڵوه رینی  گوڵه كاندا كۆچ ده كه ن.
كه   ده وت  كاغه زه   سفره   ئه و  بۆ  شتێكیان  به حه رف  حه رف  خۆش  ده نگێكی  به   هه ردووكیان،  ئیتر 
له سه ربخۆن،  نانی  قورباندا  جه ژنی  ڕۆژی  له   به یه كه وه   منداڵییان  ج��اران و  به یادی  به یانی  به نیازبوون 
پێكه وه  ده یانوت سفره یه كی كاغه ز ڕاده خه ین و وێنه ی قوربانییه كانی ته مه نمانی له سه ر ده بژێرین، ده یانوت 
گه ڕه كێك هه موو سفره ی كاغه ز ڕاده خه ن، هه موو جه ژنی قوربانێك ئه وان له سه ر ئه و سفره  كاغه زانه  به ر 
له نان خواردن بۆ قوربانیه كانی ته مه نی خۆیان ده گرین.. ئاوا گه ڕه ك سبه ی به یانی پڕده بێت له  گریان و 

سفره ی كاغه ز.    

